
9. AL-TAUBAH (SADAR) 
Suet ke-9: 129 ayat 

 

Ngen sembut gen Allah Maho Pengasiak, 
Maho Penyayang. 

1. (Dio ba pernyataan) mutus hubungan 
kune Allah ngen rasul-Ne ( da nadep)  
ngen tun-tun musrikin  udi (kaum 
muslimin) sudo menea janjai (ngen si).  

 
2. Mako paneu ba udi (kaum musrikin) neak 

muko bumei selamo pat bulen dan  
namenmba bahwa sebeneane udi coa kan 
dapet melemuak Allah , dan sebeneane 
Allah menghino tun-tun kapia. 

 
3. Dan (dio ba)brita kunei Allah ngen rasul-

Ne ngen umat mausio pado bilai haji 
akbar bahwa sebeneane Allah ngen rasul-
Ne coa dulai ngen tun-tun musrik. Sudo-
o amen udi (kaum musrik) betubat, mako 
tubat-o lebiak baik utuknu, dan amen udi 
coa dulai mako namen ba bahwa 
sebeneane udi coa dapet melemuak 
Allah. Dan nelei namen ba ngen tun-tun 
kapea (bahwa si lok dapet) sikso da gis. 

 

4. Seluyen tun-tun musrik da udi bik menea 
janjai (ngen si) dan  si coa kemu-ang agok 
didik ( kunei isai janjai)nu ngen coa 
(kulo) si temulung tun da musuak udi 
mako adepne-o kegongba janjaine sapei 
batas waktaune. Sebeneane Allah senang 
ngen tun-tun da betakwa. 

 

5. Amen sudo abis bulen-bulen haram-o, 
mako kunuakba tun-tun musrik-o neak 
ipe bae udi temau si, dan  takepba si 
kepungba  si ngen kim(b)angba neak 
plabai mim(b)ang. Amen si betubat ngen 

temgok semyang ngen mbayar zakat, 
mako neleiba kebebasan ngen si utuk 
bepaneu, sebeneane  Al l ah  Pa l ing 
Pengampun kulo Paling Penyayang. 

 

6. Dan  amen do neak antaro tun-tun 
musrik-o  minoi plindung ngen ko, mako 
lindungba si buliak si sepet temi-uk 
firman Allah, sudo-o kembesba si moi 
plabai da aman utukne. Awei-o ba sebab 
s i  k a u m  d a  c o a  n a m e n . 

 

7. Akuakro nam ade janjai (aman) kunei sisi 
Allah ngen rasul-Ne ngen tun-tun 
musrik, seluyen tun-tun da udi bik made 
janjai (ngen si) neak pa-ok Masjidil 
Haram ? mako slamo si mena adea 
adepnu, kelokne udi menea adea kulo 
adep si. Sebeneane Allah senang tun-tun 
da betakwa. 

 

8. Akuakro nam (ade janjai kunei sisi Allah 
ngen rasul-Ne ngen tun-tun musrik), 
padahal amen si dapet kemenangan adep 
udi, si coa meli haro hubungan krabat 
adep udi dan  coa (kulo dulai) janjai. Si 
semnang ateinu ngen bibiane, sedang 
ateine nulok. Dan  dau sio bat un-tun da 
pasik (coa tempat janjai) 

 

9. Si temukar ayat-ayat Allah nge go da 
didik, lajau si malang (manusio) kunei 
dalen Allah. Sebeneane kebiak kidekba 
jano da si kemrejo-o. 

 

10. Si coa meliharo (hubungan) krabat adep 
tun-tun mukmin ngen coa (kulo dulai) 
janjai. Dan  si oba tun-tun da mlapau 
batas. 

11. Amen si betubat, temgok semyang ngen 
mbayar zakat, mako (si -o) ade ba 
spasuak-spasuak-nu seagamo. Dan Keme 
jemlas ayat-ayat-o utuk kaum da namen. 

 

12. Amen si musak supeak (janjai)ne sudo si 
bejanjai, dan  si menghino agamanu mako 
perankanba si pemipin-pemipin tuntu-tun 
kapea-o, kerno sebeneane si-o adeba tun-
tun da coa dapet megong janjaine, buliak 
s i  b e d a n . 

 

13. Gentai udi coa semrang tun-tun da musak 
supeak (janjaine) padahal si  bik kuwet 
kelokne utuk musir rasul dan  si ba da 
pertamo kilai muloi semrang udi ? gentai 
udi saben ngen si padahal Allah bad a 
berhak utuk udi saben amen udi benea-
benea tun da beimen. 

 

14. Serangba si, paset Allah lok semikso si 
ngen (prantaro) tange-tengen-nu dan  
Allah lok menghino si dan  temulung udi 
adepne, kulo semnang atei tun-tun da 
b e i m e n . 

 

15. Dan empas panes atei tun-tun mukmin. 
Dan  Allah temrimo tubat tun da Si 
kemlok. Allah Paling Lebiak Namen kulo 
P a l i n g  B i j a k s a n a . 

 

16. Janokah udi kemiro bahwa udi lok 
nunyau (awei-o bae) sedang Allah atei 
namen (lem kenyataan) tun-tun da 
sung(g)uak-sung(g)uak neak antaro udi 
dan  coa mok ijai kuwat da setia seluyen 
Allah, rasul-Ne ngen tun-tun da beimen. 
Dan  Allah Paling Lebiak Namen jano da 
u d i  k e m r e j o . 

17. Coa ba patas tun-tun musrik-o meramei 
masjid-masjid Allah sedang si makau 
bahwa si dewek kapia. Do-o ba tun-tun 
da sio-sio kerjone  dan si kekal neak lem 
nrako. 

 

18. Sebeneane da meramei masjid-masjid 
Allah o-ba tun-tun da beimen ngen Allah, 
ngen bilai kiyamat, kulo tep temgok 
semyang, mbayar zakat gen coa saben 
(gen apei bae) seluyen ngen Allah, mako 
si ba tun-tun da kenlok temasuk klopok 
tun-tun da dapet petunjuk. 

 

19. Janokah (tun-tun) da melei bioa ngen 
tun-tun kemrejo haji ngen murus masjidil 
haram, udi semamo ngen tun-tun da 
beimen ngen Allah ngen bilai kiyamat 
kulo sung(g)uak-sung(g)uan neak dalen 
Allah ? si coa srai neak sisi Allah, dan  
Allah coa melei petunjuk ngen kaum da 
z a l i m . 

 

20. Tun-tun da beimen ngen baliak (hijrah) 
kulo sung(g)uak-sung(g)uak neak dalen 
Allah ngen harto benda kulo ngen 
diraine, adeba lebiak lekat drajatne neak 
sisi Allah, dan do-o bat un-tun da dapet 
kemenangan. 

 

21. Tuhanne meriyang si ngen melei rahmat 
kunei-Ne, kerelaan ngen sergo,  si dapet  
neak lem-ne kesenangan da kekal. 

 

22. Si kekal neak lem-ne slamo-lamone. 
Sebeneane neak sisi Allah ba pahalo d 
a l a i . 

23. Hoi tun-tun da beimen, jibeakba udi 
menea bapok-bapok ngen sepasuak-
sepasuaknu pemipin-pemipinnu, amen si 
l e b i a k  me ngu ta moka n  kape a  da s 
keimanan,  dan apei neak antaro udi da 
semayo si pemipin-pemipin nu, mako si-
o  b a t  u n - t u n  d a  z a l i m . 

 

24. Kadeak ba amen bapok-bapok, anok-
anok, spasuak-spasuak, nemok-nemok, 
kaum kwluargonu, harto kekayaan da udi 
usahokan, dagang da udi kuwati rugaine 
ngen umeak-umeak plabai ting(g)ea da 
udi senang, lebiak udi senangi kunei Allah 
ngen rasul-Ne dan (kunei) sung(g)uak-
sung(g)uak neak dalen-Ne mako kemot 
ba sapei Allah melei keputusan-Ne. dan 
Allah coa melei petunjuk ngen tun-tun 
p a s i k . 

 

25. Sebenane allah bik temulung udi (hoi tun 
mukmin) neak medan perang  dad au,  
dan ( ingetba) perang hunain idong neak 
waktau udi ombong kerno daune jumlah 
udi, mako jumlah da dau-o coa melei 
manfa'at ngen ko agok didik, dan  bumei 
da luas-o bik asai sepit utuk-nu, sudo-o 
udi mlilai moi belakang ngen cei-cei. 

 

26. Sudo-o Allah temu-un ketenangan ngen 
rasul-Ne dan  ngen tun-tun da beimen, 
dan Allah temu-un pasukan da udi coa 
kemliakne, dan  Allah temimpobencana 
ngen tun-tun da kapea, ngen awei-o ba 
b a l e s  n g e n  t u n - t u n  d a  k a p e a . 

 

27. Sudo-o Allah temrimo tubat kunei tun-
tun da Si kemlok-Ne. Allah Paling 
pangapun kulo Paling Penyayang. 

28. Hoi tun-tunda beimen sebeneane tun-tun 
musrik-o najis, mako jibeak-ba si ma-ok 
masjidil haram sudo tahun-yo. Dan  amen 
udi kuwatir jijai miskin, mako Allah 
konyo lok melei kayo ngen ko kunei 
karunia-Ne, amen Si kemlok. Sebeneane 
Allah Paling namen kulo Paling Bijaksana. 

 

29. Serang ba tun-tun da coa beimen ngen 
Allah, dan (coa kulo) beimen ngen bilai 
akhir dan si coa mengharamkan  jano da 
bik haramkan oleh Allah ngen rasul-Ne 
ngen coa beragamo ngen agamo da benea 
(agamo Allah) (si-o ba tun-tun) da nelei 
al-Kitab ngen si, sapei si mbayar jizyah 
(pajak) ngen patuh idong si lem  keadaan 
t u n d u k . 

 

30. Tun-tun Yahudi madeak : Nguzair-o anok 
Allah " dan tun nasrani madeak : al-
masih-o anok Allah. Da awei-o ba 
nadeakne ngen bibia-ne , si temirau 
kecek tun-tun kapea da bel-o. nengiak 
Allah ba si,  akuakro si sapei  coa dulai? 

 

31. Si meneak tun-tun alimne, dan rahib-
rahibne ijai tuhan seluyen Allah, dan 
(kulo si mempertuhankan ) almasih anok 
maryam; padahal s i  hanya nel uak 
sembeak tuhan da paling esa ; coa ade 
tuhan ( da berhak senbeak) seluyen Si. 
Paling sucai Allah kunei jano da si semrai-
o .  

32. Si lok madem cahayo (agamo)  Allah ngen 
bibia ( ucep-ucep) ne, dan Allah coa 
kemlok seluyen meyempurnokan cahayo 
Ne, walaupun tun-tun da kapia coa 
senang. 

33. Si o ba bik mutus rasulne (ngen mbin) 
petunjuk (Quran) ngen agamo da benea 
utuk boliak menang neak das kute agamo,  
walaupun tun-tun musrik coa senang. 

 

 

34. Hoi tun-tun da beimen sebeneane pao 
kunei tun-tun alim Yahudi dan  Rahib-
Rahib Nasrani benea-benea muk harto 
tun  ngen  da lem da  ba t i l  Dan   s i 
menghalang-halangi ( manusio) kunei 
dalen Allah. Dan  tun-tun da maik emas 
ngen perak dan cpa menafkahkanne neak 
dalen Allah, mako nelei namen ba ngen si 
(bahwa si lok dapet) sikso da gis. 

 

35. Pado bilai manes emas, perak-o  lem 
nrako Jahanam lajau nem(b)em ngen 
ning-ne, lam(b)ung ngen kedong-ne 
(lajau nadeak) ngen si : dioba harto 
bendanu da ko maik utuk awoknu dewek, 
mako kedingba uyo (akibat kunei) jano da 
u d i  m a i k - o . 

 

36. Sebeneane jumlah bulen neak sisi Allah 
ade duwai belas bulen, lem tentep Allah 
neak waktau Si menciptakan lenget ngen 
bumei, neak antarone pat bulen haram. 
Do-o ba (tentep) agamo da lu-us, mako 
jibeakba udi semikso awok, udi lem 
bulen da pat-o, dan  serang ba kaum 
musrik-o kutene awei si semrang udi 
kutene. Dan  namen ba bahwa Allah 
berpok tun-tun da takwa. 

37. Sebeneane temunda bulen haram-o ade 
ba temam(b)eak kapea, tesesok tun-tun 
d a  k a p e a  n g e n  t e m u n d a - o ,  s i 
menghalalkan-ne pado suatu tahun ngen 
mengharamkan-ne pado tahun da luyen, 
buliak si dapet mennyesuaikan ngen 
bilangan da Allah mengharamkanne mako 
si menghalalkan jano da diharamkan 
Allah.(setan) menea si mandang baik 
kerjone da kidek-o. Dan  Allah coa melei 
petun(j)uk ngen tun-tun da kapea. 

38. Hoi tun-tun da beimen, jano sebabne 
amen madeak ngen udi : brakatba  (utuk 
beperang) neak dalen Allah udi meding 
be-et  ngen lok ting(g)ea neak umeaknu? 
Janokah udi puas ngen kehidupan neak 
dunnyo sebagai gitei kehidupan neak 
akhirat ?  padahal keni'matan hidupneak 
dunnyo-yo (nemanding ngen kehidupan) 
n e a k  a k h i r a t  k e m d i a k  b a  d i d ik . 

39. Amen udi coa brakat utuk perang, paset 
Allah semikso udi ngen sikso da gis ngen 
gemiteine (udi) ngen kaum da luyen, dan  
udi coakan dapet melei kemudaratan 
ngen –Si agok didik. Allah Paling Kuaso 
n e a k  d a s  k u t e - k u t e n e . 

40. Men udi coa temulungne (Muhammad) 
mako sebeneane Allah bik temulung si 
idong tun-tun kapea (musrik Mekeak) 
kemlua si (kunei Mekeak) sedang si 
sa leak do kunei  duwai  tun idong 
keduwaeine ade lem gua, neak waktau si 
madeak ngen kuwatne : jibeakba udi 
sedih, sebeneane Allah berpokte. Mako 
Allah temu-un keterangan-Ne ngen 
(Muhmmad) ngen temulung-ne ngen 
tentara dacoa udi kemliak, dan  Allah 
menea seruan tutn-tun kapea do-o bad a 
rendeak. Dan  kalimat Allah yoba da 
lekat.Dan Allah Paling Gagah kulo Paling 
B i j a k s a n a . 

41. Berakatba udi baiklem keadaan asai 
lengan atau asai be-et, Dan  berperang ba 
ngen harto ngen dirainu neak dalen Allah. 
Da awei-o adeba lebiak baik utuknu  
a m e n  u d i  n a m e n . 

 

42. Amen adea udi majok ngen si-o utung da 
mudeak dapet dan  paneu da coa uak, 
pasetba si temotoa-ko tapi plabai da lok 
tempuak-o kembiak uak tekeding si. Si 
lok besupeak ngen (gen) Allah : amen 
keme sang(g)up pasetba keme brakat 
serpok nu  si mbinaso diraine dewek dan 
Allah namen bahwasebeneane si benea-
b e n e a  t u n - t u n  d a  n g i k e . 

43. Semoga Allah memaafkan ko gentai udi 
melei izin ngen si (utuk coa alau perang) 
ati jelas utuknu tun-tun da benea (neak 
lem halanganne)dan ati udi namen tun-
t u n  d a  n g i k e  ?  

 

44. Tun-tun da beimen ngen Allah dan bilai 
kiyamat, coakan minoi izin ngen ko utuk 
(coa milau) bejuang ngen harto dan 
diraine. Dan Allah lebiak namen tun-tun 
da takwa. 

 

 

45. Sebenee dalok minoim izin ngen ko 
hanyo ba utn-tun dacoa beimen ngen 
Allah dan bialim kiyamat, dan ateine 
ragau-ragau, kerno-o si terus bim(b)ang 
,lem ragau-ragau. 

 

46. Dan amen si lok brakat, pasetba si 
semiyap persiapan utuk brakat-o, tapi 
allah coa senang si alau, mako Allah 
melemuak kelokne,dan nadak ngen si : 
tingeaba udi undok tun-tun da ting(g)ea-
o. 

47. Amen si brakat berpok udi paset si coa 
temambeak udi seluyen kunei ngusak 
bae, dan paset si lok gacang-gacang maju 
moi muko neak kelang-kelang pasukannu 
utuk menea kacau neak antaronu sedang 
neak antaro udi ade tun-tun da kemdiak 
senang temi-uk miling-ne. Dan Allah 
N a m e n  t u n - t u n  d a  z a l i m . 

 
48. Sebeneane kune bel-o si bik mesoa kacau 

dan si matur berbagai mecem tipu daya 
utuk musak-ko sapei tekone 
kebenea(petulung Allah) dan menangba 
agamo Allah, padahal si coa senang. 

49. Neak antaro ne ade tun da madeak : kelei 
ba uku izin (coa alau beperang) dan 
jibeakba udi menea uku tejrumus moi 
lem fitnah.  Namen ba, bahwa si bik 
tejrumus neak lem fitnah. Dan sebeneane 
Jahanam-o benea-benea kempung tun-
t u n  d a  k a p e a . 

50. Amen udi dapet suatu kebaikan si ijai coa 
senang kerno-ne, dan amen udi temipo 
suatu bencana si madeak : sebeneane 
keme ayokyo bik memperhatikan urusan 
keme ( coa alau beperang) dan si coa 
d u l a i  n g e n  a s a i  r i a n g . 

51. Kadeakba : agok debat coakan temipo 
keme seluyen jano da bik tentep Allah 
utuk keme.Si-o ba Pelindung keme, dan 
hanyo ngen Allah tun-tun da beimen 
b e t a w a k a l . 

52. Kadeakba : coa ade da udi m(b)ot-m(b)ot 
utuk keme, kecuali saleak do kunei duwai 
kebaikan. Dan keme m(b)ot-m(b)ot utuk 
udi bahwa Allah lok temipo ngen ko azab 
(dalai) kne sisi-Ne atau (azab) ngen 
tangen keme. Sebab-o kem(b)ot ba 
s e b e n e a n e  k e m e  m ( b) o t - m ( b ) o t 
b e r p o k n u . 

53. Kadeakba nafkahkanba hartonu baik ngen 
suka rela atau ngen tepakso tapi nafkah-o 
agpk debat coakan tennrimo kune udi. 
Sebeneane udi iyoba tun-tun da pasik. 

 

54. Dan coa ade da menghalangi si utuk 
tenrimo kuneine nafkah-nafkahne seluyen 
kerno si kapea ngen Allah ngen rasul-Ne 
dan si coa ngerjo semyang seluyen ngen 
malas, dan coa kulo menafkahkan 
(harto)ne seluyen ngen asai coa senang. 

 

55. Mako jibeakba hartobenda ngen anok-
naokne menarik ateinu, sebeneane Allah 
lok ngen (melei) harto benda ngen anok-
anok-o utuk semikso-si lem kehidupan 
neak dunnyo dan konyo paset mlayang 
nyabaine sedang si lem keadaan kapea. 

 

56. Dan si (tun-tun munafik) besupeak ngen 
(gen) Allah, bahwa sebeneane si temasuk 
k lopoknu padaha l  s i  i sobar  kune 
klopoknu tapi si-o bat un-tun da kembiak 
s a b e n  ( n g e n  k o ) . 

 
57. Amen si dapet plabai blindung atau 

guwo-guwo, atau lubang-luang (lem 
taneak) paset si alau moi-ne ngen gacang-
gacang. 

 

58. Dan neak antarone ade tun da 
menghinako tentang (pagiak)zakat : amen 
si nelei kunei padone si senang atei dan 
amen si coa nelei pa-o kunei-ne, ngen 
tibo-tibo si lajau mengiak. 

 

59. Amen si ung(g)uak-sung(g)uak rela ngen 
jano da melei Allah dan rasul-Ne  ngen si, 
si madeak cukupba Allah utuk keme, 
Allah lok melei ngen keme pa-o kune 

karunia-ne dan awei-o kulo rasul-Ne, 
sbeneane keme iyoba tun-tun da berharap 
ngen Allah, ( pasetba da awei-o lebiak 
baik utuk ne). 

 

60. Sebeneane zakat-zakat-o hanyo ba utuk 
tun-tun faqir, miskin, pengurus zakat, 
para mualaf, da nujuk ateine, utuk 
memerdekakan budok,  tuntun da 
beutang utuk dalen Allah dan tun-tun da 
idong lem perjalanan, suatu da bik tentep 
Allah; dan allah paling Namen kulo 
P a l i n g  B i j a k s a n a . 

 

61. Neak antarone  (tun-tun munafik) ade da 
megis nebai dan madeak: nebai percayo 
kute jano da teniukne, kadeakba si 
percayo kute da baik utuk udi si beimen 
ngen Allah, percayo tun-tun mukmin, da 
ijai rahmat utuk tun-tun da beimen neak 
antaro udi. Dan tun-tun da megis rasul 
Allah-o utuk-ne azab da gis. 

 

62. Si besupeak ngen udi ngen (gen) Allah 
utuk mesoa kerelaan-nu, padahal allah 
ngen rasul-Ne  do-o ba da lebiak patut si 
mesoa kerelaan-ne amen si-o ba tun-tun 
d a  b e i m e n . 

 

63. Coakah si (tun-tun munafik-o) namen 
sebeneane api da temtang Allah ngen 
rasul-Ne, mako sebeneane nrako jahanan 
utuk-ne, si kekalneak lem-ne. Awei-o ba 
kehinaan da lai. 

 

64. Tun-tun da munafik-o saben loktenu-un 
adepne suatu su-et  da tem-ang jano da 
nunyin lem ateine. Kadek ba ngen si 
terusba ejek-ejeknu (adep Allah ngen 
rasul-Ne) sebeneane Allah lok madeak 
jano da udi saben-o. 

65. Dan amen udi temnai ngen si (tentang 
jano da si kemrejo-o), pasetba si lok 
jemawab : sebeneane keme iyoba bragam 
bae ngen main-main bae. Kadeakba : 
janokah ngen Allah, ayat-ayat-Ne,  dan 
r a s u l - N e   u d i  s e l a l u  g e m e a k  ?  

 

66. Tak usah udi minoi ma'af, kerno udi 
kapea sudo beimen. Amen udi melei 
ma'af seklopok kunei pado udi (sebab si 
tubat) paset keme  lok mazab klopok (da 
luyen) kerno si  o ba tun-tun da selalu 
m e n e a  d u s o . 

67. Tun-tun munafik semanei ngen selawei 
pa-one ngen pa-o da luyen srai, si meluak 
kemrejo da munkar ngen temgeak 
kemrejo da ma'ruf dan si kisit. Si coa 
tingen ngen Allah, mako Allah coa 
minget si. Sebeneane tun-tun munafik-o 
b a  t u n - t u n  d a  f a s i k . 

 

68. Allah macam tun-tun munafik semanei 
ngen selawei dan tun-tun kapea ngen 
nrako Jahanam. Si kekal neak lemne. Dan 
Allah semupeak si; dan utuk ne azab da 
k e k a l . 

 
69. (Keadaan udi  hoi tun-tun munafik ngen 

musrikin o ba) awei keadaan tun-tun da 
ayok udi, si kembiak kuwet kunei udi  
dan lebiak dau harto benda ngen anok-
anok-ne kunei udi. Mako si bik 
menikmati pagiakne dan udi bik 
menikmati pagiaknu akuak ro tun-tun da 
ayoknu menikmati pagiakne, dan udi 
miling (hal dabatil) awei si bik miling. Sio 
ameane ijai sio-sio  neak dunnyo ngen 
akhirat; dan sio ba tun-tun da rugai. 

70. Atikah teko ngen si brita peting tentang 
tun-tun da ayokne (dio ba) kaum Nuh, 
'Ad, Tsamud, kaum Ibrahim, Penduduk 
madyan, dan (penduduk) negrai-negrai 
da bik ajua ? bik teko ngen si rasul-rasul 
ngen mbin keterangan da nyato. Mako 
Allah coa agok debat mengikso si tapi si o 
b a  d a  s e m i k s o  a w o k n e  d e w e k . 

 

71. Dan tun-tun da beimen semanei ngen 
selawei, pa-one (adeba) ijai penulung 
utuk da luyen. Si meluak (kemrejo) da 
ma'ruf, temgeakkune da mungkar, 
temgok semyang, mbayar zakat, dan si 
ta'at ngen Allah dan rasul-Ne. Si o lok 
neli rahmat kunei Allah; sebeneane Allah 
Paling Gagah kulo Paling Bijaksana. 

 

72. Allah jemanjai ngen tun-tun da mukmin  
semanei ngen selawei, (lok dapet) sergo 
da neak beakne ngalia bioa-bioa kekal si 
neak lem-ne, dan (dapet) plabai-plabai da 
ba-es neak sergo "And"  dan kerelaan 
Allah lebiak lai do-o ade ba utung d alai. 

 
 
 
73. Hoi nebai perangiba (melawen) tun-tun 

kapea ngen tun-tun munafik-o  dan 
besikap tegas ba adepne. Plabaine o-ba 
nrako jahanam. Do-o ba plabai belek  da 
sekidek-kidek-ne. 

 

74. Si (tun-tun munafik-o) besupeak ngen 
(gen) Allah, bahwa si coa madeak ( suatu 
da megis ateinu) sebeneane si bik mucep 
kecek kekafiran, dan bik ijai kapea sudo 
Islam, dan kemlok  jano da si coa dapet 
mencapaine; dan si coa menghina (Allah 

ngen rasul-Ne) kecuali kerno Allah ngen 
rasul-Ne bik melei karunia-Ne ngen si. 
Mako amen si betubat do-o ade ba lebiak 
baik utuk-ne, dan amen si coa dulai paset 
Allah lok mazab si ngen azab da gis neak 
dunnyo ngen akhirat . Dan si agok debat 
coa ade pelindung dan coa kulo dapet 
petulung neak muko bumei. 

 

75. Dan neak antaro ne ade tun da bik 
madeak ngen Allah : sebeneane amen 
Allah melei pa-o karunia-Ne ngen keme, 
pasetba keme lok besedekeak  dan pastiba 
keme temasuk tun-tun da soleh. 

 

76. Mako sudo Allah melei ngen si pa-o kune 
karunia-Ne si kisit ngen karunia-o  dan 
coa dulai, dan si memang bat un-tun da 
slalu kemdong (kebenea). 

 

77. Mako Allah temimboa kemunafikan neak 
ateine sapei ngen waktau si temau Allah, 
kerno si bik ngike adep Allah jano da bik 
si madeak ngen Allah dan (kulo) kerno si 
s l a l u  n g i k e     

 

78. Coa kah sin amen bahwa Allah namen 
resio ngen bisik-ne dan bahwa Allah 
kembiak namen kute da ghaib?  

 

79. (Tun-tun munafik) si o bat un-tun da 
menghina tun-tun mukmin da melei 
s e d e k e a k  n g e n  s u k a  r e l a  d a n 
(memnghina) tun-tun da coa dapet (utuk 
sedekeak) seluyen sekedar sesanggupne. 
Mako tun-tun munafik-o menghina si. 
Allah lok males penghinaan-ne o, dan 
u t u k n e  a z a b  d a  g i s . 

80. Udi  mino apun utukne atau coa udi mino 
apun utukne (do-oba srai bae) amen udi 
minoi apun utukne tujuak puluak kilai, 
mako Allah coa agok debat lok melei 
apun ngen si. Da awei-o ba kerno si 
kapea ngen Allah dan rasul-Ne. Dan 
Allah coa melei petunjuk ngen kaum da 
f a s i k . 

 

81. Tun-tun da tening(g)ea (coa milau 
perang)-o, meding riang ngen 
ting(g)eane si neak belakang rasulullah, 
dan si coa senang berjuang ngen harto, 
ngen nyabaine neak dalen Allah dan si 
madeak : jibeakba udi berakat (alau 
perang) lem panes matai bilaio. Kadeakba 
opoi nrako Jahanam-o lebiak 
panes(kunei-ne), amen si namen. 

 

82. Mako kelokne si tawai didik dan nginoi 
dau, suatu pembelasan  kune jano da slalu 
si kemrejo. 

 

83. Mako amen Allah melek ko moi do 
klopok kunei-ne, sudo-o si minoi izin 
ngen ko utuk kelua (alau perang) mako 
kadeakba udi coa buliak kelua serpokku 
selamo-lamone dan coa buliak mlawen 
musuak serpokku. Sebeneane udi bik rela 
coa alau perang da pertamo. Kerno-o 
temotba (ting(g)ea ba) undok tun-tun 
d a n  c o a  m i l a u  p e r a n g . 

 
84. Dan jibeak ba udi agok debat semyang 

(jenazah) do da matei neak antarone dan 
jibeakba udi tegok (demu-o) neak kubua-
ne. Sebeneane si bik kapea ngen Allah 
dan rasul-Ne dan si matei lem keadaan 
fasik. 

85. Dan jibeak ba harto benda dan anok-
anokne menarik ateinu, sebeneane Allah 
lok mazab si neak dunnyo ngen harto dan 
anok-anokne dan buliak melayang 
n y a b a i n e  l e m  k e a d a a n  k a p e a . 

 

86. Dan amen temu-un suatu su-et (da 
mriteak ngen tun munafik-o) :brimen ba 
udi ngen Allah dan bejuang ba berpok 
rasul-Ne paset tun-tun da sang(g)up neak 
antarone minoi izin ngen ko (utuk coa 
bejuang) dan si madeak : kunyauba keme 
a d e  u n d o k  t u n - t u n  d a  t e m o t . 

 

87. Si rela  ade undok tun-tun da coa alau 
perang, dan ateine bik kemucai mati, 
mako si coa namen (kebahagiaan berimen 
n g e n  b e j u a n g . 

 

88. Tapi rasul ngen tun-tun da beimen 
berpok si, si berjuang ngen harto dan 
diraine. Dan si-o ba tun-tun da dapet 
kebaikan; dan si-o ba kulo tun-tun da 
butung. 

 

89. Allah bik semiyap utukne sergo da ngalia 
neak beakne bioa-bioa, si kekal neak 
lemne. Do-o ba kemenangan da lai. 

 

90. Dan teko (ngen nebai) tun-tun  da 
madeak alasan, si-o ba tun-tun arab 
badwi bu;liak neli izin utukne (utuk coa 
alau bejuang) sedangn tun-tun da mike 
Allah ngen rasul-Ne, temot diyem bae, 
konyo tun-tun da kapea neak antarone-o 
l o k  t e m i p o  a z a b  d a  g i s . 

91. Coa ade duso (lantaran coa alau bejuang) 
adep tun-tun da lemuak adep tun-tun da 
sakit adep tun-tun da coa dapet jano 
dalok si nafkahkan, amen si berlaku ikhlas 
ngen Allah dan rasul-Ne , coa ade dalen 
agok didik utuk semaleak tun-tun da 
menea baik. Dan Allah Paling Pengapun 
k u l o  P a l i n g  p e n y a y a n g . 

 

92. Dan coa (kulo duso) adep tun-tun amen 
si teko ngen ko, buliak udi melei si 
kendaraan, lajau udi madeak : uku coa 
ade kendaraan utuk mbin ko, lajau si 
belek sedang mataine kelua bioa matai 
kerno sedih lantaran si coa dapet jano da 
lok si nafkahkan. 

 
93. Sebenean dalen (utuk semaleak) hanyo 

adeo tun-tun da minoi izin ngen ko, 
padahal si-o tun-tun kayo. Si rela 
ting(g)ea undok tun-tun da coa milau 
perang dan Allah bik kemucai matai 
ateine, mako si coa namen (akibat 
uleakne). 

 

 
 
 
 
 
 
 
 
 
 
 
 
 
 

                  

           

              

          

 

                  

                  

             

 

               

               

                 

 

 


